Cofnodion Cyfarfod Cyngor Tref Porthmadog a gynhaliwyd

ar Nos Fawrth, 14eg o Fawrth 2017, yn Ystafell Glaslyn, Y Ganolfan, Porthmadog.
Presennol: Cynghorwyr: Selwyn Griffiths (Cadeirydd), Angharad Ab Iorwerth, Simon Brooks, Alwyn Gruffydd, Jason Humphreys, Bethan O. Rees-Jones, D. Ifor Jones, Gwilym Jones, R. Elwyn Thomas,  Ken Williams, Richard Williams.
Ymddiheuriadau:  Cynghorwyr: Gavin Buckley, Melfyn Edwards, Carol Hayes, Dafydd Prichard.
Adroddiad y Cadeirydd:

Croesawyd pawb i’r cyfarfod.

Diolchodd y Cadeirydd i Nigel Hughes am ddod i dynnu llun y Cyngor Tref gan nodi y tynnwyd llun diwethaf ar achlysur ymddeoliad Emrys Morris.
Cyfeiriodd at weithgaredd newydd oedd wedi ei drefnu eleni i ddathlu Dydd Gŵyl Dewi. Diolchodd i griw Tremadog 200 am yr orymdaith oedd wedi ei drefnu i blant yr ardal. Mae’n amlwg ei bod wedi dechrau rhywbeth da ac yn ffyddiog y gwnaiff dyfu a mynd o nerth i nerth.
Cytunodd y Cyng. Alwyn Gruffydd i drosglwyddo’r neges o ddiolch ac o longyfarch.

Mae plant a phobl ifanc yr ardal wedi cychwyn ar eu taith i gyrraedd Eisteddfod yr Urdd. Mae Eisteddfod Cylch yr ysgolion cynradd wedi bod. Fel Cyngor Tref dymunodd  yn dda i bawb sydd yn cystadlu mewn unrhyw faes.

Etholiadau'r 4ydd o Fai 2017.
Eglurwyd y drefn. Nodwyd fod ffurflenni enwebu ar gael gan y Clerc a chadarnhawyd y dyddiadau cau . Nodwyd fod y Clerc yn barod i’w derbyn a’u danfon mewn person i un o swyddfeydd y Cyngor cyn y dyddiad cau. Nodwyd hefyd fod cofrestr etholiadol gan y Clerc ar gyfer pob ward er mwyn i’r cynghorwyr gael eu rhif etholaeth ac un eu cynigydd a’u heilydd.
Adroddodd y Cadeirydd ei fod wed cael cyngor gan y Swyddog Monitro Iwan Evans ynglŷn â chyfarfodydd cyn Mai'r 4ydd.  Mae o yn benderfyniad i’r Cyngor llawn ei wneud gan nodi na ellir trafod unrhyw beth all fod yn boliticaidd sensitif.  Agorodd y llawr am drafodaeth ar hyn.
Cynigiodd y Cyng. Jason Humphreys y dylid cyfarfod er mwyn ystyried ceisiadau cynllunio gan ohirio os oes unrhyw amheuaeth ei fod yn boliticaidd sensitif.
Teimlai’r Cyng. Simon Brooks na ddylid  cyfarfod  gan y gallai bob dim bod yn boliticaidd sensitif mewn cyfnod cyn etholiad. Y peth saff a phriodol yn ei farn ef fyddai i beidio cyfarfod ym mis Ebrill.
Cynigiodd y Cyng. Richard Williams y gellid delio efo materion brys yn y Pwyllgor Eiddo a Chyllid diwedd Ebrill.

Roedd y Cyng. Alwyn Gruffydd yn cefnogi gohirio ac y byddai cofnodion y cyfarfod hwn yn cael eu derbyn ym mis Mai.
Trafodwyd yr opsiwn o ddod a chyfarfodydd pwyllgorau Eiddo a Chyllid ymlaen i’r ail nos Fawrth  er mwyn delio yn brydlon efo ceisiadau cynllunio a materion ariannol.
Penderfynwyd : Cyfarfod llawn o’r Cyngor Tref ar Nos Fawrth yr 11eg o Ebrill i drafod ceisiadau cynllunio a biliau / materion ariannol yn unig. Pwyllgorau Cyllid ac Eiddo i ddilyn wedyn efo’r aelodau perthnasol (yn lle'r 25ain o Ebrill). Roedd pawb yn gytûn.
Cynigiodd y Cyng. Jason Humphreys y dylid gohirio'r cyfarfod sydd wedi ei drefnu efo swyddogion o Gyngor Gwynedd ar gyfer yr 28ain o Fawrth 2017. Eiliwyd gan y Cyng. Gwilym Jones gyda phawb yn cytuno.
Yn olaf cyfeiriodd y Cadeirydd y gallai hwn fod y cyfarfod olaf i bawb fod yn bresennol pe byddai rhai yn penderfynu peidio ceisio am eu seddau. Diolchodd i bawb am eu hymroddiad a’u gwaith caled gan nodi fod rhai efo bron i 40 o flynyddoedd o wasanaeth ar y Cyngor Tref.
328. Cadarnhau cywirdeb cofnodion y cyfarfod diwethaf  (14eg o Chwefror 2017).
Penderfynwyd : Cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.
329. Cadarnhau cywirdeb cofnodion cyfarfod efo trefnwyr Gŵyl Rhif 6 (16eg o Chwefror
2017) Penderfynwyd :   Cywiro’r paragraff olaf i ddarllen 80% o lif traffig (dim 8%). 

Cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y
gyfraith.
330. Cyfle i’r Cynghorwyr ddatgan diddordeb.
Cyng. Bethan O Rees Jones – cais am gyfraniad Clwb Rhedwyr Hebog.

Cyng. Bethan O Rees Jones – cais am gyfraniad Tremadog 200.

Cyng. Alwyn Gruffydd – cais am gyfraniad Tremadog 200.
Materion Gerbron:

331. Canolfan Groeso – Cyng. Alwyn Gruffydd.

Roedd y Cyng. Gruffydd yn ymwybodol o’r son am gael Canolfan Groeso yn ôl y dref. Nid oes yna lawer o drefi bach na mawr ar draws y wlad heb Ganolfan Croeso. Roedd ym methu deall y penderfyniad i gau'r un ym Mhorthmadog gyda chymaint o ymwelwyr yn dod yma. Cynigiodd y dylid ysgrifennu at Gyngor Gwynedd i ofyn beth sydd yn digwydd efo ail agor Canolfan Groeso ym Mhorthmadog ar ei newydd wedd. Dymunai wybod pam eu bod wedi newid eu meddwl gan nodi'r gwallgofrwydd nad oes Canolfan Groeso yn y dref.
Eiliwyd y cynnig gan y Cyng. R. Elwyn Thomas.
Adroddodd y Cyng. Gwilym Jones fod cyfarfodydd wedi bod rhwng Pwyllgor y Ganolfan efo Twristiaeth Gogledd Cymru a Chyngor Gwynedd  a bod y trafodaethau yn mynd yn eu blaenau. Gobeithir y bydd penderfyniad yn fuan.

Roedd y Cyng. Alwyn Gruffydd am wybod pam nad oedd Cyngor Gwynedd wedi trafod efo Twristiaeth Gogledd Cymru cyn cau'r Ganolfan Groeso.
Penderfynwyd :  Ysgrifennu yn ôl y cynnig.
332. Arwydd siop elusen gwarchod cathod – Cadeirydd.

Cymerodd yr Is-gadeirydd y gadair. Adroddodd y Cadeirydd ei fod wedi derbyn cwyn gan aelod o’r cyhoedd  am yr arwydd uniaith Saesneg heblaw am un frawddeg. Roedd y Cyng. Simon Brooks wedi bod yna yn cael golwg a theimlai fod popeth tu fewn yn ddwyieithog. Mae’n debyg mai logo cenedlaethol yr elusen sydd ddim yn ddwyieithog. Nid oedd yn teimlo ei fod yn fater sydd angen sylw pellach.
Cynigiodd y Cyng. Angharad ab Iorwerth y dylid ysgrifennu atynt yn nodi’r cymorth sydd ar gael gan swyddfa Comisiynydd Yr Iaith parthed arwyddion dwyieithog. Eiliwyd y cynnig gan y Cyng. Jason Humphreys.
Penderfynwyd : ysgrifennu yn ôl y cynnig.
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Mai – 2il o Fail 2017).
333. Rhestr gohebiaeth /aros am ateb.
Penderfynwyd :  ail ysgrifennu at y Comisiynydd ac at Gyngor Gwynedd i bwyso arnynt i ganfod gweithredoedd Cae Pawb.
GOHEBIAETH:

334. Comisiwn Ffiniau – Arolwg o’r trefniadau etholiadol ar gyfer Sir Gwynedd.
(Goh.1)

CG Cefnogaeth Gorfforaethol – Adolygiad y Comisiwn Ffiniau o Ffiniau Etholiadol

yng Ngwynedd.(Goh 11)

Nodwyd fod yr adolygiad yn edrych ar dorri nifer y cynghorwyr  i fyny i 10%. Pryderir am y pellter y gallai fod rhwng wardiau. Cynigiodd y Cyng. Bethan O Rees Jones fod yn rhaid cymryd sylw o sefyllfa ddaearyddol y Sir a pheidio gwneud penderfyniadau ar sail rhifau yn unig.Nododd y Cyng. Alwyn Gruffydd  fod rhai wardiau efo myw na un cynrychiolydd. Teimlai na ddylai ward gael mwy nac un cynghorydd a bod yn gamgymeriad cael etholaeth fawr efo mwy nag un aelod. Ategodd y Cyng. R Elwyn Thomas na ddylid defnyddio'r un llinyn mesur mewn ardal wledig ac y defnyddir mewn ardal drefol.
Penderfynwyd:  ymateb gan nodi’r holl sylwadau uchod.
Comisiwn Ffiniau - Arolwg 2018 o Etholiadau Seneddol yng Nghymru - ail gyfnod ymgynghori.(Goh. 7). Nodwyd fod awgrym y symud Llanelwy o dan Gonwy  gyda Bala i aros yng Ngwynedd. Teimlai’r Cyng. Simon Brooks y dylid cadw Gwynedd yn un darn a chadw Penllyn  ar yr un egwyddor.
Penderfynwyd : ymateb gan nodi’r  holl sylwadau blaenorol gan ychwanegu y pwyntiau uchod am yr ardaloedd perthnasol.
335. YGC Rheolaeth Adeiladu – Hysbysiad o fwriad i ddymchwel Archfarchnad Lidl.  
Penderfynwyd:  Derbyn y wybodaeth
336. Grŵp Cynefin – Grant Cymunedol Hafod y Gest.
Penderfynwyd:  Pawb i rannu'r wybodaeth efo cymdeithasau /grwpiau all fod yn gymwys.
337. CG Steffan Jones – Biniau ardal Borth y Gest (ymateb i lythyr rhaglen mis Chwefror , cofnod 

298). Penderfynwyd: Derbyn y wybodaeth
338.  Cartrefi Cymunedol Gwynedd - eiddo ar gael yn lleol - 7 Llys Glyndŵr, Porthmadog.
Penderfynwyd: Derbyn y wybodaeth.
339. Cartrefi Cymunedol Gwynedd - gwahoddiad i agoriad swyddogol y swyddfa ym Mhorthmadog 31.3.17.
Penderfynwyd: ateb gan ddweud y bydd tua 10 yn trio bod yn bresennol gan nodi fod y Cyng. Ab Iorwerth angen osgoi unrhyw beth efo glewten ynddo.
340. CG Dewi Wyn Owen – Llwybr cyhoeddus rhif 34 Cae Llety, Borth y Gest ( ymateb i lythyr 

rhaglen mis Chwefror 2017, cofnod 316).
Nododd y Cyng. Angharad ab Iorwerth siom at yr ymateb hwn gan nodi fod y llwybr hwn yn achosi pryder . Mae diffyg draeniad ar y tir  yn amlwg ac er mai tir preifat yw ,mae yna lwybr cyhoeddus yn mynd arno felly dylid pwyso am arolwg draeniad. Tir gwlyb sydd yma ond nid yw erioed wedi bod mor ddrwg â hyn. Mae’n amlwg fod y ceffylau yn ychwanegu at y broblem a’r difrod. Ni ddylai pobl gael eu hamddifadu o’r hawl i gerdded y llwybr yma. Cynigiodd y dylid ysgrifennu drachefn i ofyn am arolwg yn edrych ar ddraeniad  y tir. Eiliwyd gan y Cyng. Sion Brooks.
Penderfynwyd:  Ysgrifennu yn ôl y cynnig.
341. Cyngor Iechyd Cymuned - Datganiad Newyddion - Dementia : Un Peth Syml.
Penderfynwyd:  Derbyn y wybodaeth gan nodi’r gefnogaeth a’r gwaith da mae Emma Quaeck yn ei wneud yn yr ardal.
342. Broad Oak – Cynllun ECO – Rhwymedigaeth Cwmni Ynni.
Penderfynwyd:  Derbyn y wybodaeth.
343. CG – Cefnogaeth Gorfforaethol – Toiledau Cyhoeddus.


Cynigiodd y Cyng. Simon Brooks y dylid ysgrifennu , heb ymrwymo i ddim, i nodi dymuniad y Cyngor Tref i drafod opsiynau ym mis Mai ar ôl yr etholiadau ar y 4ydd o Fai 2017. Eiliwyd hyn gan y Cyng. Richard Williams.
Dymunai’r Cyng. R Elwyn Thomas ychwanegu cais am gael y manylion  a’r ffigyrau cywir.  Ychwanegodd y Cyng. Angharad ab Iorwerth y dylid gofyn iddi siarad efo Barry Davies hefyd ar y mater  hwn. Derbyniwyd yr ychwanegiadau hyn.
Penderfynwyd: Ysgrifennu yn ôl y cynnig.
344. Ysgol Feithrin Porthmadog – mantolen i gefnogi cais am gyfraniad mis Chwefror.

Cynigiodd y Cyng. R Elwyn Thomas £500 er mwyn bod yn gyson. Eiliwyd gan y Cyng. Simon Brooks. Cynigiodd y Cyng. Jason Humphreys £2,000 gyda’r Cyng. Richard Williams yn eilio.

O ystyried y cynnig uchel teimlai’r Cyng. Simon Brooks y dylid ysgrifennu yn ôl i ofyn am fwy o wybodaeth am y gwariant sydd ei angen. Wrth gefnogi'r gwelliant nododd y Cyng. Alwyn Gruffydd fod pob Ysgol Feithrin mewn twll ariannol ac yn gorfod codi arian i gynnal eu hunain . Nododd nad yw’r Cyngor Sir na’r ysgolion yn cymryd cyfrifoldeb dros gynnal yr adeiladau. Ategodd y Cyng. R Elwyn Thomas ei ddymuniad i’r Cyngor Tref fod yn gyson efo’u cyfrannu gan ystyried hefyd y costau ychwanegol y gallant fod yn eu hwynebu yn y dyfodol agos.
Eglurodd y Cyng. Humphreys fod y sefyllfa yma yn wahanol gan eu bod wedi gorfod canfod lleoliad newydd ac wedi wynebu beirniadaeth hallt gan Estyn am ddiffyg ardal allanol i’r plant chwarae. Maent eisoes wedi gwneud gwelliannau tu fewn ond angen  codi arian i dynnu wal i lawr, rhoi drws i mewn, draenio’r tir, adeiladu ffens a chael canopi. Cyfraniad cyfalaf fyddai hwn. Gofynnodd am bleidlais gofrestredig.
Cyng. Ken Williams

-
O blaid

Cyng. R. Elwyn Thomas
-
Yn erbyn
Cyng. D. Ifor Jones

-
Yn erbyn

Cyng. Simon Brooks

-
Yn erbyn

Cyng. Bethan O Rees Jones
-
Yn erbyn

Cyng. Alwyn Gruffydd
-
O blaid

Cyng. Angharad ab Iorwerth
-
Yn erbyn

Cyng. Gwilym Jones

-
Yn erbyn

Cyng. Jason Humphreys
-
O blaid

Cyng. Richard Williams
-
Yn erbyn

Cyng. Selwyn Griffiths
-
O blaid

4 o blaid , 7 yn erbyn.

Cynigiodd y Cyng. Simon Brooks welliant sef i drafod y mater hwn ym mis Mai. Cynigiodd y dylid ysgrifennu at Ysgol Feithrin Porthmadog gan ofyn iddynt amlinellu'r problemau maent yn eu hwynebu a beth sydd angen ei wneud. Dylid nodi yn y llythyr y bydd eu cais yn cael ystyriaeth llawn cydymdeimlad wedyn. Eiliwyd y cynnig hwn gan y Cyng. Angharad Ab Iorwerth.  Dymunai’r Cyng. Brooks gael pleidlais gofrestredig.

Cyng. Ken Williams

-
Yn erbyn

Cyng. R.Elwyn Thomas
-
O blaid

Cyng. D. Ifor Jones

-
O blaid

Cyng. Simon Brooks

-
O blaid

Cyng. Bethan O Rees Jones
-
O blaid

Cyng. Alwyn Gruffydd
-
Yn erbyn

Cyng. Angharad ab Iorwerth
-
O blaid

Cyng. Gwilym Jones

-
O blaid

Cyng. Jason Humphreys
-
Atal ei bleidlais

Cyng. Richard Williams
-
O blaid

Cyng. Selwyn Griffiths
-
O blaid
Penderfynwyd : ymateb yn ôl cynnig y Cyng. Brooks.
345. Clwb Rhedwyr Hebog – mantolen i gefnogi cais am gyfraniad mis Chwefror.
Penderfynwyd:  Cyfraniad o £300 – cynnig y Cyng. Richard Williams, eiliwyd gan y Cyng. Alwyn Gruffydd.
346. Tremadog 200 – mantolen i gefnogi cais am gyfraniad mis Chwefror.
Penderfynwyd:  Cyfraniad o £300 – cynnig y Cyng. Richard Williams, eiliwyd gan y Cyng. Angharad ab Iorwerth. (Methodd cynnig y Cyng. R Elwyn Thomas o £500 gael eilydd)
347. Materion Ariannol.


Biliau i’w talu/ Taliadau :

Cyngor Gwynedd - gosod a thynnu coed Nadolig 23.11.16 a11.1.17
=
£1,360.13

Glenda Burke – stampiau (60-2il ddosb- cyfraniadau a biliau Cae Pawb)
=
£36.12


Glenda Burke – cyflog Clerc mis Chwefror 2017



=
£500.88


Cyllid a Thollau Ei Mawrhydi – treth incwm cyflog Clerc mis Chwefror
=
£125.20


Glenda Burke - rhent llinell ffôn a hanner costau’r we (26.2.17-25.5.17)
=
£93.72

Derbyniadau:


Llog banc 20.2.17







=
£1.49


Ad-daliad llwybrau 2016






=
£1,596.80

Penderfynwyd:  talu’r biliau, nodi’r derbyniadau. 
348 . Cais Cynllunio Hwyr:
i)
C17/0188/44/CR a C17/0204/44/LL

Codi estyniad unllawr cefn.


Ship on Launch, 3 Lombard Street, Porthmadog, Gwynedd, Ll49 9AP

Penderfynwyd : Dim gwrthwynebiad.
349.  
Gohebiaeth angen sylw cyn cyfarfod nesaf:


Hysbysiad Cais am Drwydded – Lidl UK, Penamser Road, Porthmadog, LL49 9NY


Penderfynwyd : Dim gwrthwynebiad.


Hysbysiad Cais am Drwydded– Garreg Goch Caravan Park, Morfa Bychan,LL49 9YD


Penderfynwyd : Dim gwrthwynebiad.

